
Astrid Thurner-Steier: «La stailalva è
ussa mia amur e mes destin»
Astrid Thurner-Steier è ina dunna plain en-
gaschament, elan e forza. E la droghista pen-
siunada è la dunna da las stailalvas. Avant
paucs onns ha ella dentant era scuvert ils utschels.
Ed er en questa tematica s’engascha ella cun corp
ed olma.

Cura ch’Astrid Thurner-Steier raquinta 
da las stailalvas, l’arnica ma er dals 
utschels, fa la droghista pensiunada quai 
cun passiun e plaschair. E  cura ch’ella ra-
quinta da temps passads e da las biadias, 
lura glischan ses egls. Gugent avess ella 
passentà 50 onns en l’atgna drogaria a  
Savognin  – il corona ha dentant fatg in 
stritg tras il quint. Pertge ch’ella ha 
plaschair da dar vinavant plaschair e  
pertge ch’ina flur n’è per ella betg mo ina 
flur, raquinta ella en cun corp ed olma en 
quest «Profil».

